
Հ Ա Յ Տ Ա Ր Ա Ր Ո Ւ Թ Յ Ո Ւ Ն   
                                  

            Համայնքային ծառայության կադրերի ռեզերվում գրանցված անձանց                            
ՀՀ տարածքային կառավարման և ենթակառուցվածքների նախարարությունը 

տեղեկացնում է Հայաստանի Հանրապետության Գեղարքունիքի մարզի Ճամբարակի 
համայնքապետարանի  աշխատակազմի ժամանակավոր թափուր պաշտոնների 

վերաբերյալ 
 

1. Ճամբարակի համայնքապետարանի աշխատակազմի քաղաքաշինության, 
հողաշինության, գյուղատնտեսության և բնապահպանության բաժնի առաջատար 
մասնագետ (ծածկագիր՝ 3.1-3)  

2. Ճամբարակի համայնքապետարանի աշխատակազմի առաջին կարգի մասնագետ 
(Շողակաթ բնակավայրի օպերատոր) (ծածկագիր՝ 3.2-14) : 

 
Տվյալ ժամանակավոր թափուր պաշտոնների առաջացման հիմքի վերացման ժամկետն է` 
մինչև համայնքային ծառայության թափուր պաշտոնը մրցույթում հաղթող ճանաչված 
մասնակցի (մասնակիցներից մեկի) կողմից  զբաղեցնելը։  
 
Դիմումների ընդունման վերջնաժամկետն է` 2024 թվականի  մարտի 12-ը ժամը 10:00: 
Դիմումներն ուղարկել միայն էլեկտրոնային տարբերակով` e-request.am էլեկտրոնային 
հասցեին: 
 
Համայնքային ծառայության կադրերի ռեզերվում գրանցված անձինք լրացուցիչ 
տեղեկություններ ստանալու համար կարող են դիմել ՀՀ տարածքային կառավարման և 
ենթակառուցվածքների նախարարության աշխատակազմ (ք. Երևան, Կառավարական տուն N 
3, հեռ. 010 515-131): 

 
 

ՀՀ տարածքային կառավարման և ենթակառուցվածքների  
նախարարության աշխատակազմ 

Վ. Ադամյան 
 

 

ՀԱՄԱՅՆՔԱՅԻՆ ԾԱՌԱՅՈՒԹՅԱՆ ՊԱՇՏՈՆԻ ԱՆՁՆԱԳԻՐ 

 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳԵՂԱՐՔՈՒՆԻՔԻ ՄԱՐԶԻ ՃԱՄԲԱՐԱԿԻ 

ՀԱՄԱՅՆՔԱՊԵՏԱՐԱՆԻ  ԱՇԽԱՏԱԿԱԶՄԻ ՔԱՂԱՔԱՇԻՆՈՒԹՅԱՆ ԵՎ 

ՀՈՂԱՇԻՆՈՒԹՅԱՆ ԲԱԺՆԻ  ԱՌԱՋԱՏԱՐ ՄԱՍՆԱԳԵՏԻ 

3.1-3 

(ծածկագիրը) 

 

1. ԸՆԴՀԱՆՈՒՐ ԴՐՈՒՅԹՆԵՐ 
 

1. Հայաստանի Հանրապետության Գեղարքունիքի մարզի Ճամբարակի 
համայնքապետարանի աշխատակազմի քաղաքաշինության և հողաշինության բաժնի 
(այսուհետ՝ բաժին) առաջատար մասնագետի (այսուհետ` մասնագետ) պաշտոնն 
ընդգրկվում է համայնքային ծառայության կրտսեր պաշտոնների խմբի առաջին 
ենթախմբում: 

2. Առաջատար մասնագետին «Համայնքային ծառայության մասին» Հայաստանի 
Հանրապետության օրենքով (այսուհետ՝ օրենք) սահմանված կարգով պաշտոնում 
նշանակում և պաշտոնից  ազատում է Ճամբարակի համայնքապետարանի 
աշխատակազմի քարտուղարը (այսուհետ՝ քարտուղար): 

  
2.  ԱՇԽԱՏԱՆՔԻ ԿԱԶՄԱԿԵՐՊՄԱՆ ԵՎ ՂԵԿԱՎԱՐՄԱՆ          

ՊԱՏԱՍԽԱՆԱՏՎՈՒԹՅՈՒՆԸ 
 

3. Առաջատար մասնագետը անմիջականորեն ենթակա և հաշվետու է 
քարտուղարին: 

4. Առաջատար մասնագետը իրեն ենթակա աշխատողներ չունի: 
5. Առաջատար մասնագետի բացակայության դեպքում նրան փոխարինում է  

բաժնի այլ առաջատար, կամ 1-ին կարգի մասնագետը `  քարտուղարի 
հայեցողությամբ:  

Օրենքով նախատեսված դեպքերում աշխատակազմի առաջատար մասնագետին 
փոխարինում է համայնքային ծառայության կադրերի ռեզերվում գտնվող` սույն 
պաշտոնի անձնագրի պահանջները բավարարող անձը, իսկ դրա անհնարինության 



դեպքում այլ անձը` Հայաստանի Հանրապետության օրենսդրությամբ սահմանված 
կարգով և ժամկետներում: 

Առաջատար մասնագետը  աշխատակազմի այլ առաջատար, կամ 1-ին կարգի 
մասնագետի բացակայության դեպքում փոխարինում է նրան` քարտուղարի 
հայեցողությամբ: 

6. Առաջատար մասնագետը` 
1) աշխատանքների կազմակերպման, ծրագրման, համակարգման, ղեկավարման 

և վերահսկման լիազորություններ չունի. 
2) կատարում է բաժնի պետի և  քարտուղարի հանձնարարականները. 
3) պատասխանատվություն է կրում օրենքների և այլ իրավական ակտերի 

պահանջները և տրված հանձնարարականները չկատարելու կամ ոչ պատշաճ 
կատարելու, լիազորությունները վերազանցելու համար: 

 
3. ՈՐՈՇՈՒՄՆԵՐ ԿԱՅԱՑՆԵԼՈՒ ԼԻԱԶՈՐՈՒԹՅՈՒՆՆԵՐԸ 

 
7. Առաջատար մասնագետը մասնակցում է հիմնախնդիրների լուծմանը, 

որոշումների ընդունմանը և հանձնարարականների կատարմանը: 
 

4. ՇՓՈՒՄՆԵՐԸ  ԵՎ ՆԵՐԿԱՅԱՑՈՒՑՉՈՒԹՅՈՒՆԸ 
 

8. Առաջատար  մասնագետը` 
1) բաժնի ներսում շփվում է իր լիազորությունների շրջանակներում` 

աշխատակազմի աշխատողների հետ. 
2) աշխատակազմից դուրս շփվում է քարտուղարի հանձնարարությամբ. 
3) աշխատակազմից դուրս որպես ներկայացուցիչ հանդես գալու 

լիազորություններ չունի: 
 
 
5. ԽՆԴԻՐՆԵՐԻ ԲԱՐԴՈՒԹՅՈՒՆԸ ԵՎ ԴՐԱՆՑ ՍՏԵՂԾԱԳՈՐԾԱԿԱՆ ԼՈՒԾՈՒՄԸ 
 

9. Առաջատար մասնագետը,բաժնի պետի և  քարտուղարի հանձնարարությամբ, 
մասնակցում է աշխատակազմի առջև դրված գործառույթներից բխող խնդիրների 
լուծմանը և գնահատմանը:  
 

6. ԳԻՏԵԼԻՔՆԵՐԸ ԵՎ ՀՄՏՈՒԹՅՈՒՆՆԵՐԸ 
 

10. Առաջատար  մասնագետը` 
1) ունի առնվազն միջնակարգ կրթություն. 
2) ունի ՀՀ Սահմանադրության, «Համայնքային ծառայության մասին», 

«Տեղական ինքնակառավարման մասին», «Նորմատիվ իրավական ակտերի 
մասին», «Սակարկությունների մասին», «Գույքահարկի մասին»,  Հայաստանի 
Հանրապետության օրենքների,ՀՀ «Հողային օրենսգրքի»,  Աշխատակազմի 
կանոնադրության և իր լիազորությունների հետ կապված այլ իրավական 
ակտերի անհրաժեշտ իմացություն, ինչպես նաև տրամաբանելու, տարբեր 
իրավիճակներում կողմնորոշվելու ունակություն. 



3) տիրապետում է անհրաժեշտ տեղեկատվությանը. 
4) ունի համակարգչով և ժամանակակից այլ տեխնիկական միջոցներով  

աշխատելու ունակություն: 
 

7. ԻՐԱՎՈՒՆՔՆԵՐԸ ԵՎ ՊԱՐՏԱԿԱՆՈՒԹՅՈՒՆՆԵՐԸ 
 

11. Առաջատար մասնագետը`  
ա) կատարում է Բաժնի պետի հանձնարարությունները՝ ժամանակին և պատշաճ 
որակով. 
 բ)ապահովում է Բաժնի փաստաթղթային շրջանառությունը և լրացնում 
համապատասխան փաստաթղթերը. 
գ) հետևում է բաժնի պետի հանձնարարականների, համապատասխան 
ժամկետներում, կատարման ընթացքին, որոնց արդյունքների մասին զեկուցում է 
բաժնի պետին. 
դ) իր լիազորությունների սահմաններում, անհրաժեշտության դեպքում, 
նախապատրաստում և Բաժնի պետին է ներկայացնում իր աշխատանքային 
ծրագրերը, ինչպես նաև առաջարկություններ, տեղեկանքներ,  հաշվետվություններ, 
միջնորդագրեր, զեկուցագրեր և այլ գրություններ. 
ե) Բաժնի պետի հանձնարարությամբ իրականացնում է բաժնի առջև դրված 
գործառույներից և խնդիրներց բխող իրավական ակտերի, առաջարկությունների, 
եզրակացությունների և այլ փաստաթղթերի պահպանության և արխիվացման 
աշխատանքները. 
զ) Կատարում է համայնքային սեփականություն համարվող շենքերի ու 
շինությունների հաշվառման,համարակալման աշխատանքները և մասնակցում 
համայնքի սեփականության ամենամյա գույքագրման փաստաթղթերի կազմմանը. 
է) Կատարում է համայնքի հողերի գոտիավորման և օգտագործման սխեմաներին, 
գոտիավորման այլ փաստաթղթերին, քաղաքաշինական ծրագրային 
փաստաթղթերին համապատասխան, համայնքի ավագանու համաձայնությամբ և 
սահմանված պայմաններով, սահմանված կարգով համայնքի ղեկավարի կողմից 
համայնքի վարչական տարածքում գտնվող պետական և համայնքի սեփականություն 
համարվող հողամասերի օտարման կամ օգտագործման տրամադրելու համար 
անհրաժեշտ աշխատանքներ և ներկայացնում բաժնի պետին. 
ը) Սահմանված կարգով օգտագործման տրամադրվող և օտարվող հողամասերի 
մեկնարկային վարձավճարների ու գների սահմանման նպատակով կատարում է 
ուսումնասիրություններ և ներկայացնում առաջարկություններ, 
թ) Իրականացնում է վերահսկողություն համայնքի վարչական սահմաններում 
գտնվող հողերի նպատակային օգտագործման, հողօգտագործողների կողմից 
հողային օրենսդրության պահանջների պահպանման նկատմամբ և օրենքով 
սահմանված կարգով ներկայացնում բաժնի պետին. 
ժ) Կատարում է  ապօրինի հողօգտագործումների օրենքով սահմանված դեպքերում և 
կարգով կանխարգելման , կասեցման և վերացման համար անհրաժեշտ 
աշխատանքներ. 
ժա) Սահմանված կարգով կատարում է համայնքի վարչական սահմաններում գտնվող 
հողամասերի ընթացիկ հաշվառման և համայնքի հողային հաշվեկշռի կազմման 
աշխատանքները. 



ժբ) Կատարում է համայնքի տարածքում գտնվող գեոդեզիական կետերի և համայնքի 
սահմանանիշների սահմանված կարգով պահպանության համար անհրաժեշտ 
աշխատանքները. 
ժգ) օրենքով սահմանված դեպքերում և կարգով մասնակցում է 
զորակոչի,զորահավաքի ու վարժական հավաքների կազմակերպման 
աշխատանքներին. 
ժդ) կատարում է համայնքային սեփականություն համարվող գույքի հաշվառում. 
ժե) իրականացնում է համայնքում տնային կենդանիների հաշվառման 
աշխատանքներ. 
ժզ) Բաժնի պետի հանձնարարությամբ ապահովում է Բաժնի փաստաթղթային 
շրջանառությունը, գործավարությունը և լրացնում համապատասխան 
փաստաթղթերը. եկամուտների և ծախսերի հաշվառման գրանցամատյանները. 
ժէ)Բաժնի պետի հանձնարարությամբ մասնակցում է Բաժնի աշխատանքային 
ծրագրերի մշակման աշխատանքներին 
ժը) իրականացնում է սույն պաշտոնի անձնագրով սահմանված այլ լիազորություններ. 
  Առաջատար մասնագետն ունի  Օրենքով,  իրավական այլ ակտերով նախատեսված 
այլ իրավունքներ և կրում է այդ ակտերով նախատեսված այլ պարտականություններ: 
 

 
8. ՀԱՄԱՅՆՔԱՅԻՆ    ԾԱՌԱՅՈՒԹՅԱՆ    ԴԱՍԱՅԻՆ  ԱՍՏԻՃԱՆԸ 

 
12. Աշխատակազմի առաջատար մասնագետին օրենքով սահմանված կարգով 

շնորհվում է Հայաստանի Հանրապետության համայնքային ծառայության 1-ին դասի 
կրտսեր ծառայողի  դասային աստիճան: 
 

 
 

 



     Հաստատում եմ                                                                  Հավելված N 42 
 ՀՀ Գեղարքունիքի մարզի Ճամբարակ 

 Ճամբարակ համայնքի ղեկավար՝                                     համայնքի ղեկավարի  
                                                                        24.01.2023 թ.-ի N 54-Ա որոշման  

Վ. Ադամյան 
 

 

ՀԱՄԱՅՆՔԱՅԻՆ ԾԱՌԱՅՈՒԹՅԱՆ ՊԱՇՏՈՆԻ ԱՆՁՆԱԳԻՐ 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳԵՂԱՐՔՈՒՆԻՔԻ ՄԱՐԶԻ ՃԱՄԲԱՐԱԿԻ 

ՀԱՄԱՅՆՔԱՊԵՏԱՐԱՆԻ  ԱՇԽԱՏԱԿԱԶՄԻ ԱՌԱՋԻՆ ԿԱՐԳԻ ՄԱՍՆԱԳԵՏԻ 

( Շողակաթ վարչական բնակավայրի օպերատոր-հարկահավաք ) 

 

3.2-14 

 (ծածկագիրը) 

 

1. ԸՆԴՀԱՆՈՒՐ ԴՐՈՒՅԹՆԵՐ 
 

1. Հայաստանի Հանրապետության Գեղարքունիքի մարզի Ճամբարակի 
համայնքապետարանի աշխատակազմի (այսուհետ՝ աշխատակազմ) 1-ին կարգի 
մասնագետի (այսուհետ` մասնագետ) պաշտոնն ընդգրկվում է համայնքային 
ծառայության կրտսեր պաշտոնների խմբի երկրորդ ենթախմբում: 

2. Առաջին կարգի մասնագետին «Համայնքային ծառայության մասին» 
Հայաստանի Հանրապետության օրենքով (այսուհետ՝ օրենք) սահմանված կարգով 
պաշտոնում նշանակում և պաշտոնից  ազատում է Ճամբարակի 
համայնքապետարանի աշխատակազմի քարտուղարը (այսուհետ՝ քարտուղար): 

  
2.  ԱՇԽԱՏԱՆՔԻ ԿԱԶՄԱԿԵՐՊՄԱՆ ԵՎ ՂԵԿԱՎԱՐՄԱՆ          

ՊԱՏԱՍԽԱՆԱՏՎՈՒԹՅՈՒՆԸ 
 

3. Առաջին կարգի մասնագետը անմիջականորեն ենթակա և հաշվետու է 
քարտուղարին: 

4. Առաջին կարգի մասնագետը իրեն ենթակա աշխատողներ չունի: 
5. Առաջին կարգի մասնագետի բացակայության դեպքում նրան փոխարինում է  

աշխատակազմի այլ 1-ին կարգի մասնագետը `  քարտուղարի հայեցողությամբ:  
Օրենքով նախատեսված դեպքերում աշխատակազմի 1-ին կարգի մասնագետին 

փոխարինում է համայնքային ծառայության կադրերի ռեզերվում գտնվող` սույն 
պաշտոնի անձնագրի պահանջները բավարարող անձը, իսկ դրա անհնարինության 
դեպքում այլ անձը` Հայաստանի Հանրապետության օրենսդրությամբ սահմանված 
կարգով և ժամկետներում: 

Առաջին կարգի մասնագետը  աշխատակազմի այլ 1-ին կարգի մասնագետի 
բացակայության դեպքում փոխարինում է նրան` քարտուղարի հայեցողությամբ: 



6. Առաջին կարգի մասնագետը` 
1) աշխատանքների կազմակերպման, ծրագրման, համակարգման, ղեկավարման 

և վերահսկման լիազորություններ չունի. 
2) կատարում է քարտուղարի հանձնարարականները. 
3) պատասխանատվություն է կրում օրենքների և այլ իրավական ակտերի 

պահանջները և տրված հանձնարարականները չկատարելու կամ ոչ պատշաճ 
կատարելու, լիազորությունները վերազանցելու համար: 

 
3. ՈՐՈՇՈՒՄՆԵՐ ԿԱՅԱՑՆԵԼՈՒ ԼԻԱԶՈՐՈՒԹՅՈՒՆՆԵՐԸ 

 
7. Առաջին կարգի մասնագետը մասնակցում է հիմնախնդիրների լուծմանը, 

որոշումների ընդունմանը և հանձնարարականների կատարմանը: 
 

4. ՇՓՈՒՄՆԵՐԸ  ԵՎ ՆԵՐԿԱՅԱՑՈՒՑՉՈՒԹՅՈՒՆԸ 
 

8. Առաջին կարգի  մասնագետը` 
1) աշխատակազմի ներսում շփվում է իր լիազորությունների շրջանակներում` 

աշխատակազմի աշխատողների հետ. 
2) աշխատակազմից դուրս շփվում է քարտուղարի հանձնարարությամբ. 
3) աշխատակազմից դուրս որպես ներկայացուցիչ հանդես գալու 

լիազորություններ չունի: 
 
 
5. ԽՆԴԻՐՆԵՐԻ ԲԱՐԴՈՒԹՅՈՒՆԸ ԵՎ ԴՐԱՆՑ ՍՏԵՂԾԱԳՈՐԾԱԿԱՆ ԼՈՒԾՈՒՄԸ 
 

9. Առաջին կարգի մասնագետը, քարտուղարի հանձնարարությամբ, մասնակցում 
է աշխատակազմի առջև դրված գործառույթներից բխող խնդիրների լուծմանը և 
գնահատմանը:  
 

6. ԳԻՏԵԼԻՔՆԵՐԸ ԵՎ ՀՄՏՈՒԹՅՈՒՆՆԵՐԸ 
 

10. Առաջին կարգի  մասնագետը` 
1) ունի առնվազն միջնակարգ կրթություն. 
2) ունի ՀՀ Սահմանադրության, «Համայնքային ծառայության մասին», 

«Տեղական ինքնակառավարման մասին», «Նորմատիվ իրավական ակտերի 
մասին», «Հայաստանի Հանրապետության բյուջետային համակարգի մասին», 
«Հողի հարկի մասին», «Գույքահարկի մասին»,  Հայաստանի 
Հանրապետության օրենքների, Աշխատակազմի կանոնադրության և իր 
լիազորությունների հետ կապված այլ իրավական ակտերի անհրաժեշտ 
իմացություն, ինչպես նաև տրամաբանելու, տարբեր իրավիճակներում 
կողմնորոշվելու ունակություն. 

3) տիրապետում է անհրաժեշտ տեղեկատվությանը. 
4) ունի համակարգչով և ժամանակակից այլ տեխնիկական միջոցներով  

աշխատելու ունակություն: 
 



7. ԻՐԱՎՈՒՆՔՆԵՐԸ ԵՎ ՊԱՐՏԱԿԱՆՈՒԹՅՈՒՆՆԵՐԸ 
 

11. Առաջին կարգի մասնագետը`  
1) վարում է Ճամբարակ համայնքի Շողակաթ բնակավայրի հողի հարկի և 

գույքահարկի բազաները, իրականացնում  բնակավայրի հարկատուների 
ընթացիկ հաշվառումը, փոփոխությունների մասին պարբերաբար 
տեղեկատվություն է ներկայացնում քարտուղարին. 

2) ապահովում է համայնքային բյուջեով նախատեսված հողի հարկի, 
գույքահարկի, տեղական տուրքերի ու վճարների, վարձավճարների և այլ 
եկամուտների  հավաքագրման  աշխատանքների իրականացումը. 

3) կատարում է քարտուղարի և Շողակաթ բնակավայրի վարչական ղեկավարի 
հանձնարարությունները` ժամանակին և պատշաճ որակով. 

4) հետևում է աշխատակազմի փաստաթղթային շրջանառությանը և լրացնում 
համապատասխան փաստաթղթերը. 

5) լրացնում է բնակավայրի տնային տնտեսությունների  հաշվառման գրքերի 
էլեկտրոնային տարբերակները, ժամանակին և սահմանված կարգով 
կատարում է փոփոխությունների գրանցումը, հաշվառում է ժամանակավոր 
բնակվողների մատյանը  

6) հետևում է քարտուղարի հանձնարարականների, համապատասխան 
ժամկետներում, կատարման ընթացքին, որոնց արդյունքների մասին զեկուցում 
է քարտուղարին. 

7)  վարում է բնակավայրում հաշվառված զինապարտների գրանցամատյանը, 
աջակցում է զորակոչին,զորահավաքներին և զորավարժություններին. 

8) իր լիազորությունների սահմաններում, նախապատրաստում և վարչական 
ղեկավարին է ներկայացնում տեղեկանքներ, զեկուցագրեր և այլ գրություններ. 

9) քարտուղարի և վարչական ղեկավարի հանձնարարությամբ իրականացնում  է 
աշխատակազմի խնդիրներից բխող  այլ գործառույթներ.  

10) իր լիազորությունների սահմաններում, անհրաժեշտության դեպքում,  
նախապատրաստում և քարտուղարին է ներկայացնում է իր աշխատանքային 
ծրագրերը, ինչպես նաև առաջարկություններ, տեղեկանքներ, 
հաշվետվություններ, միջնորդագրեր, զեկուցագրեր և իրականացնում է 
քաղաքացիներից դիմումների ընդունում,  

11) կատարում է բնակչության հերթագրում վարչական ղեկավարի  մոտ 
ընդունելության, 

12) կատարում է վարչական ղեկավարի նստավայրի  մտից, ելից փաստաթղթերի 
գրանցումը, նամակագրությունը, իրավական ակտերի, առաջարկությունների, 
եզրակացությունների և այլ փաստաթղթերի պահպանության և արխիվացման 
աշխատանքները. 

13) քարտուղարի հանձնարարությամբ ուսումնասիրում է դիմումներում և 
բողոքներում բարձրացված հարցերը և Հայաստանի Հանրապետության 
օրենսդրությամբ սահմանված կարգով և ժամկետներում նախապատրաստում 
պատասխան գրության նախագծեր 

14) իրականացնում է սույն պաշտոնի անձնագրով սահմանված այլ 
լիազորություններ: 



1-ին կարգի մասնագետն ունի oրենքով, իրավական այլ ակտերով նախատեսված 
այլ իրավունքներ և կրում է այդ ակտերով նախատեսված այլ պարտականություններ: 

 
8. ՀԱՄԱՅՆՔԱՅԻՆ    ԾԱՌԱՅՈՒԹՅԱՆ    ԴԱՍԱՅԻՆ  ԱՍՏԻՃԱՆԸ 

 
12. Աշխատակազմի առաջին կարգի մասնագետին օրենքով սահմանված կարգով 

շնորհվում է Հայաստանի Հանրապետության համայնքային ծառայության 2-րդ դասի 
կրտսեր ծառայողի  դասային աստիճան: 

